
IL-MISTOQSIJA OHT IL-GHERF

Insib interessanti hafna li minkejja li, fi kliem Gesu, fost ulied in-nisa hadd ma gam akbar
minnu (Mt 11:11), Gwanni l-Battista jibghat jistagsi lil Gesu jekk hu kienx dak li kellu jigi
jew kellhomx jistennew lil xi hadd iehor. Fi kliem iehor, Gwanni jidhol fi krizi u jistagsi jekk
Gesu kienx dak li ghalih huwa kien iddedika hajtu u li minhabba fih kien fil-habs. Mhix cajta
li I-Ghammiedi jkollu dawn il-mumenti ta’ dlam u bhal jibda jiddubita jekk kienx hela hajtu.

Jien konvint li int u jien ma rridux hafna kliem biex nifhmu x’kien ghaddej minn mohh u qalb
dan il-profeta. Ghax id-dubji huma parti mill-ghagna umana. Forsi ahna ma ghandniex il-
kuragg li kellu I-Ghammiedi biex nesprimu dawn il-bezghat u l-incertezzi taghna. Xi drabi
ghallmuna li 1-fidi u d-dubju ma joqoghdux flimkien. Jekk jidhol xi fellus f’rasna dwar
materja li ghandha x’tagsam mal-kredu taghna, dan ikun ifisser li ahna Nsara mxellfin. Imma
d-dubju ghandu l-aspett pozittiv tieghu anki fil-hajja spiritwali; anzi, jien ninkwieta mhux
meta nisma’ lil xi hadd jghid li ghandu d-dubju f’materja ta’ fidi, imma ghall-kuntrarju meta
n-Nisrani jkun tant cert minnu nnifsu li ma jhossx il-htiega li jistagsi. Nippreferi lil min
dejjem huwa kritiku minn dak li qatt ma jaghmel mistogsija. Darba 1-Kardinal Martini qal li
huwa importanti li nitghallmu “ninkwetaw”: min jemmen irid jithasseb ghax jemmen u min
ma jemminx ghandu jithasseb ghax ma jemminx. Kull min jemmen huwa espost ghar-riskju li
ma jemminx, kif kull min huwa bla twemmin igorr fih iz-zerriegha tal-fidi: is-sigriet huwa li
wiehed ikun miftuh 1i jirrifletti fuq il-mistogsijiet li jqumu fih. Min ma jistagsix, ma jikbirx
lanqas fil-fidi.

Ghalhekk id-dubji huma rigal ta’ Alla: ghax jistghu jkunu bhal molla li tisparana °’l fuq. Id-
dubju qgisu berrina li biha wiehed ifannad fil-fond. Forsi din hija r-raguni ghaliex gensna
mhux dagshekk profond fit-twemmin tieghu. Intenni li dan jista’ jkun tort taghna l-presbiteri
ghax nibzghu li haddiehor iganqgal mistogsijiet li jistghu jikkawzaw skoss kbir anki lilna!
Ghalhekk nitolbu lil Alla jaghtina 1-grazzja li niddubitaw, ghax id-dubji huma stimolu biex
nikbru fil-fidu¢ja fih. Fil-fatt, il-fidi hija t-twegiba li I-bniedem jaghti quddiem l-incertezzi
tieghu.

Snin ilu, meta kien ghadu Isqof ta’ Milan, il-Kardinal Martini waqqaf dik li sejhilha “I-
katedra ta’ dawk li ma jemmnux”. Fuq din il-katedra huwa stieden nies li ma jemmnux ghax
miflugin bid-dubji imma fl-istess waqt huma nies li qeghdin jistaqsu. Esperjenzi bhal dawn
ghandhom icaqalquna biex ahna wkoll nistinkaw biex niccaraw il-veritajiet taghna; barra



minn hekk, gieli jigri li dawk li ged ifittxu jistghu jghinuna niskopru aspetti mill-misteru li
sal-lum ghadna ma gharafnihomx. Ghalhekk meta niltagghu ma’ min hu xkora dubji ma
ghandniex niskartawh jew niskomunikawh, imma nisimghuh, ghax forsi 1-istess mistogsija li
ged jaghmel tkun i¢-cavetta li biha nifthu tieqa ohra fuq aspetti li sal-lum ghadhom mohbija.
Wiehed li dejjem jistagsi dwar kollox u mhux lakemm ikun kuntent bit-twegibiet li naghtuh,
mhux bilfors huwa mazun; anzi, jista’ jkun li jkun ged jara aktar milli ged naraw ahna. Ma
nifgawx id-dubji!

Dak li nebbah lill-Kardinal Martini jwaqqgaf din il-katedra kienet esperjenza li huwa ghamel
fil-habs fejn iltaga’ ma’ prigunieri li kellhom hafna mistogsijiet dwarhom infushom, dwar is-
socjetd u dwar Alla. Anki -Ghammiedi kien fil-habs meta gajjem il-mistoqsijiet dwar Gesu!
U l-istess jigri lilna: meta nsibu ruhna fil-habs tal-hajja (fil-mard, f’xi krizi, meta niehdu xi
manjata, waqt problemi tal-familja u 1-bgija) spiss naraw ic-Certezzi taghna jixxenglu u
jibdew gejjin id-dubji. Imma I-mistogsija taghmilna hielsa, ghax meta nistagsu, ji¢carrat il-
velu li jahbi l-verita, u l-verita taghmlina hielsa. Verament il-mistogsija hija oht il-gherf!

Imma liema hi l-veritd li tehlisna? Meta 1-Ghammiedi kien dubjuz, Gest ma qaghadx
jipprietkalu, imma qal lid-dixxipli: “Morru aghtu lil Gwanni l-ahbar ta’ dak li geghdin
tisimghu u taraw: il-ghomja jaraw, iz-zopop jimxu, il-lebbruzi jfiqu, it-torox jisimghu, il-
mejtin iqumu, 1-Evangelju jixxandar lill-fogra” (Mt 11:4-5). Fi kliem iehor, Gest baghathom
jehidu lil Gwanni li kienu “raw” l-imhabba ta’ Alla tilhaq lill-bniedem, partikularment lil min
hu mghattan. Il-veritajiet huma importanti, imma dak li jdewweb id-dubji dwar Alla hija 1-
imhabba tieghu li dehret fi Kristu. Din hija lezzjoni importanti ghalina, ghax hafna drabi ahna
nwiegbu ghad-dubji tal-ohrajn b’hafna ragunamenti teologici, mentri l-imhabba Nisranija, li
tkun rifless tal-imhabba ta’ Alla, tista’ ggib fix-xejn id-dubji dwar Alla. Id-dubji ma jigux
imxejna bit-tpacpi¢ imma bil-karita fattiva.

Bhal Gwanni 1-Ghammiedi, Santa Lucija seta’ wkoll kellha d-dubji taghha. Ghaddiet minn
mumenti tqal hafna, bhal meta ommha Ewtekja mardet serjament u meta dak il-guvni li ried
jizzewwigha, imma hi ma accettatx, iddenunzjaha lil Paskasju li mbaghad ghaddieha minn
martirju. Ma nistaghgibx li f’ mumenti ibsin bhal dawn Lucija tistagsi fejn kien Alla u tkun
ittentata tahseb li kienet zbaljat it-triq! Nisthajjilha tistagsi lilha nfisha jekk kinitx hliet
hajjitha! Dak li nghaddu minnu jien u int ghaddiet minnu Lucija. Imma jien konvint li dawn
id-dubji Lucija ghelbithom meta messet b’idejha 1-imhabba ta’ Alla — meta ntebhet li I-Mulej
Gesu huwa grib tal-bniedem. Huwa dan id-dawl (lux) li jixghel mhux tant il-mohh imma I-
qalb tal-bniedem.

Fugq 1-ghatba tal-bieb taghna diga jinsab il-Milied, grajja li tikxef il-qalb kbira ta’ Alla — Alla
tant habb lid-dinja li baghat lil Ibnu l-wahdieni biex kull min jemmen fih ikollu l-hajja ta’
dejjem. Filwaqt li nikkontemplaw din l-imhabba, nitolbu lil Alla jaghtina d-don tad-dubju,



ghax hekk biss nistghu ni¢caqgilqu minn certi certezzi religjuzi li ghandna (uhud minnhom
tajbin, ohrajn hziena!).



